
Xujun xi kin'ekjihi xuta xi ntje
Hebreo tjehen ra

B'its'intis'ejfia chjinga kinchjakond Ntiana nk'ie
nga kits'in niba Ntihi

I NKkjin niya ko Kkj'ai kj'ai ts'in kinchjako Ntiana
ntje chana. Ja profeta Kits'inchjén nga kinchja
nistjin nk'ie. 2 Tunga nistjin fekuhu xi kich'ad
nd'ai Ntiana Kkits'in niba Ntihi nga j'ai nchjakona
ngajoho. Kui Ntiu xi Kkits'inchjén nga Kits'innda
asunntee ko nk'a jan, ko Kkitsjaha nga kama ts'e
ngayjee ni xi tjin.

3 Ajihin Ntiu sakuchji kjuachdnkaha Ntiand ko kui
xi bakuchji kjuatik'uhun Ntiana. Kui xi ts'in nga
s'e ngayjee ni xi tjin tu ngat'aha nga'yun chankaha
éhen. NKk'ie nga ja kikjexinna ngatitsunna nga
kits'in jend nginkun Ntiand, ngjik'iejiat'aha Ntiana
nk'a jan.

B'i ts'in tis'ejla chji nga 'yun nk'a tjen Jesu nga

ntitsjee

4 'Yun nk'a kin'etsjen nga ntitsjee, at'aha tu
nkuhu kui xi 'mi Ntihi Ntiand. 5 B'i kitsithu Ntiana
nga kinchjako:
Ji xi Ntina,
an xi tsichu ma Na'mihi.
Ndaha nku ntitsje najmi b'a kik'ihin. B'i ts'in
kinchjanijmiyaha Ntihi:
An xi kama Na'mihi,
ko kui xi kama Ntina.

Nk'ie nga Db'a Kkitsy, najmi  ntitsjee
kinchjanijmiyaha.
6 Nk'ie nga kits'in niba Nti tjuhun asunntee, b'i
kitsu:
Ngatentee ntitsjena kats'intsjoho.
7Ko b'i ts'in kinchjanijmiyaha ntitsjee:
Ntitsjena, kui xi Xi nkdhu ntjo.
Ko xi ts'inxdt'ana, kui xi xi nkdhu njai nd'i.
8 Tunga b'ihi ts'in kinchjanijmiyaha Ntihi:
Ntia ni, ji xi kuatexumai sin,
ko kuatexumai sisin nk'ie nga kuatexumai.
9 Tsjohi ni xi naxu tjin,
ko najmi sasihin ni xi najmi nda.
Kui nga j'ajihin ra an xi Ntiahi,
ko 'yun kitsjaha kjuatsjo nga xi tjintujihin.
10 Ko b'i ta kitsu sa:
Jixi Ntia,
nga tuts'ihin ni kin'endai asunntei,
ko ntsai kin'endakohoni nk'a jan.
11Kfe ngayjee ni xu'bi,
tunga ji tu nkua kuinchunni.
Kama chda ngayjee niu xi nku joyaha tsa najyun.
12Kama b'a n'eihi xi nkdhu nku najyun,
ko n'ek'Ontjaiyai
Xinkau ts'in n'ek'Ontjaiya nku najyun.
Tunga ji bi najmi k'o0ntjaiyai,
ko ndaha nku nistjin najmi kama chai.
13 Ndaha nku ntitsje najmi b'i kik'ihin:
Tinchint'dni ma batexuma,
k'uenti1 mana xi fi kontrahi kinte tsukui.
14 At'aha ntitsjee bi, kui xi ntjo xi ts'inxdt'aha
Ntiand. Kui xi n'e niba tu xi basinkoho xuta xi
ts'linkjaithin nga k'uanki.

2

B'i ts'in tis'ejfia chji nga tjihin nga n'esihiin én xi
kits'in nibdand Ntiand

1 Kui kjuaha tjihin nga 'yin n'esihin rad ni xi
kinu'yad, tu xi najmi kuankin t'axihin raad ni xi
ts'e Ntiand. 2 At'aha santaha én xi Kits'inkjas'en
ntitsiee kis'ehe nga'yun ko Kkits'inkjaihin chji xi
kanéhe ngayjee xuta xi Kits'in ngatitsun nga na-
jmi Kkint'é'éhen éen. 3 Kui nga nd'ai, ¢nku ts'in
kuitjunkihinnd tsa najmi n'esihiin én chanka xi
ts'ink'ankind? Tjun Nda Ntiand kitsuya xi nku
ts'in kuankihind ko as'ai xi incha kint'éhe nga
b'a kitsu kitsuya kixi ngdhand kui niu. 4 Ko
Ntiana ta tsakuchji nga kjuaxi éen. Kits'in ni xi
bakuchji kjuachankaha ko nga'yuhun ko nkjin tikja
kjuankjun, ko xi nkua ts'in mjehe Kits'inndzjona
kjuanda xi tsja Espiritu.

B'i ts'in tis'ejfia chji nga xi nkuhu fid j'ai ts'in ma
yjoho Jesu

5 Asunnte xi tichubanijmiyahand, xi as'ai nibah4,
najmi aya ntsja ntitsjee y'éjiiaya Ntiand, tsa kui xi
incha kuatéxumaha. ¢ Tjit'a xujun éhen Ntiand ma
nga b'i kitsu nku xi kinchja:
¢Yaha Xuta, nga najmi ndyjajihin

kjuankjintak'uhin?

¢A ch'axkihi ri xuta, yaha kui?
7Chubaha 'yun kinte kin'e mai nga ntitsjee,
ko kik'aihi kjuachanka ko nga chankjun.
8 Aya ntsja y'entuyai ngayjee ni xi tjin asunntee.

Nk'ie nga aya ntsja xuta y'éntuya Ntiana ngayjee
ni xi tjin, ndaha nku ni najmi y'éjfia ndai ma.

Tunga nk'iehé nga chaseheé, yaa nga najmi ngay-
jee niu tjintuydyje aya ntsja. 2 Tunga yanda xi nku
ts'in Jesu. Tu chubaha 'yun kinte kin'e ma nga
ntitsjee. Kik'aihi kjuachanka ko tiyankjun at'aha
j'ajin ngabayoo. Tu ngat'aha kjuandaha Ntiana
ngabayaha Jesu ngandana kamaha.

10 Tu xi nkjin kamaha ntihj Ntiand xi sakuhu ra
kjuachanka, Ntiand xi kits'innda ngayjee ni Xi tjin
ko ngat'aha Ntiand tjintuhu niuy, Kits'in nga ajihin
kjua'uun kama Cristo xi tjihin nga kama, tu xi
ts'iink'ankihj xuta. 11 At'aha xi ts'in je xuta nginkun
Ntiana ko xuta xi n'e je, nkuhu maha Na'mihi. Kui
kjuaha nga najmi ma subaha ra Ntihi Ntiana nga
nts'e tsuhu ra xuta xu'bo.

12 Tjit'a xujun éhen Ntiana ma nga b'a kitsu:
Jik'uenijmihi ja nts'e,
ko ts'intsjoho ajihin xuta xi ma fijaku nga ts'intsjohi.
13Ko b'i kitsu ya:

Kama 'yun tak'an Ntiana.
Ko b'a ta kitsu sa nginku niya:
A an ei siijfiaka ntihi Ntian4 xi kitsjana.

14Xi nku ts'in yjoninte y'a nti xi tiinchako Jesu,
kui nga b'a ta kik'iehe. B'a kik'ie tu xi nk'ie nga
kuayaha ts'iinkjehe xi batéxumaha ra ngabayoo, kui
xi ndanindoo. 15 B'a ts'in Kits'in ndaihi ra nga-
tentee xuta xi y'entuhu xi nkuhu xuta musu xi
kich'atse at'aha kitsankjun ngabayoo.

16 At'aha tijia chji chji nga najmi ntitsjee
jlaisinko. Xi ntjehe ni Abraham y'aha ra, kui
xi j'aisinko. 17 Kui kjuaha nga j'ai ts'in maha yjoho
xi nkuhu ja nts'e, tu xi nginkun Ntiana tsichu
maha nku nda na'mi titjun xi ma nimaha xuta

ko xi kixi fikg xdha, tu xi kama b'a ts'in tsjaha ra
chje Ntiand nga k'uéchji ngatitsuhun xuta. 18 Kikie
kjuanima ko kichjut'aydk'un. Kui kjuaha nga ta
ma basinkoho nd'ai xi chjut'ayak'uhun.

3
B'i ts'in tis'ejia chji nga 'yun nk'a tjen Jesu nga
Moise

1 Kui b'a maha, ja nts'e, jun xi kin'e jenuu ko
j'djinnuu Ntiana nga kjuats'enuu, n'enkjintak'un si-
siun yaha Jesu. Kui xi y'éxaha Ntiand ko kui xi nda
na'mi titjun xi s'ejinnd. 2 Kui xi kixi kits'in nginkun
xi kitsja xaha, xi nku ts'in Moise ta kixi ngjiko xdha
ajihin ngayjee xuta xi ts'e Ntiana.

3'Yun chdnka sa kjuachdnka xi kikanéhe Jesunga
xi kikanéhe Moise. B'a kama xi nku ts'in 'yun
chdanka sa kjuachanka xi ts'inkjaihin nda xi ts'innda
nku ni'ya nga kjuachdanka xi sakuhu ni'yog at'aha
tsjo tjin. 4Tu md ni'yahd ni, tjin xi ts'inndaha. Tunga
ngayjee ni xi tjin, Ntiana kits'innda.

5 Nku nda musu xi kixi ngjiko xdha ajihin xutaha
Ntiand kama Moise. Kui Xi y'éjfia chji ni xi kuitsu
Ntiand askahan. 6 Cristo bi, ta kixi fiko xdha,
tunga Ntihi ti'mi bi. Kui nga batéxumaha ra ni'yaha
Ntiana. Ko ni'yoo, kui xi fia nd'ai. Ni'yaa tsa tu
nku ndjaha kuinchajiadn ni xi ma 'yun tak'aan ko
tsjo mana at'aha tichuydhad ni xi tsjana Ntiana.

B'its'in tis'ejfia chji ni xi maha xi fi t'axihin Ntiand
7Kui b'a maha, n'esihin ruu xi nku ts'in tjit'a ni
xi titsu Espirituhu Ntiana:
Tsa nd'ai kuinu'y0 ntaha,
8najmi tu ndja b'eyo animanuu,

Xinkuhu ja xi Kits'inkj'a t'axin énna,

nistjin nga kikjut'ayak'unna nanki kixiu.

9Yo kikjut'aydk'unna ntje chanuu xi nku k'an,
ndaha tsa yachan nu kikie ni xi kits'ian.

10 Kui nga kits'inkjankghona xuta xi kis'e nk'ie
ko b'a kixian:

“Ja kindyjajihin jaj,

ko najmi mjehe incha k'iémajin ni xi ts'an.”
11Kui nga kama kjahanna

ko ts'intjusan ni xi kixian,

nga najmi kjuas'en xuta xu'bo,

ma nga ts'iinkj'aiya xuta xi ts'an.

12 Chdhuun yjonuu, ja nts'e. Najmi tu kas'e
ajinnuu xi najmi nda tjiya animaha, xi najmi
s'ejihin, xi ngjuai t'axihin Ntiana xi tijiia tik'un.
13 Tu sa ni xKki nistjin b'i ngjan tjen nga'ythuun
xinkiu nk'ie nga tijfia sa nistjin xi titsu €hen
Ntiana, tu xi ndaha nku xi tjin ajinnuu najmi
k'uanachaharangatitsuun ko ndja s'eya animaha.
14 Tisakut'and nd'ai ni xi ts'e Cristo, tunga tjihin ni
nga tu nku ndjahda kuinchajian xi nku ts'in kama
'yun tak'aan Ntiand nk'ie nga tuts'ihin ni. B'a n'eé
santaha nistjin xi fekuhu.

15 At'aha tinchjako sana éhen Ntiand xi b'i ts'in
tjit'a:

Tsa nd'ai kuinu'y0 ntaha,
najmi tu ndja b'eyo animanuu,
xi nkuhu ja xi kits'inkj'a t'axin énna.

16 ;Y4 xutaha xi kint'é tunga kits'inkj'a t'axihin
éhen Ntiana? ¢A najmi ngatenteehé xuta xi
tsitjuko Moise Egipto? 17 ¢Ko ma xutaha xi
kits'inkjanko Ntiand yachdn nu tjihin? ¢A najmi

xi kits'thin ngatitsun? Kui xi kis'entu yjoninte
k'iehen ante kixiu.

18 Ko nk'ie nga b'a kitsu kixi kixi Ntiana nga:
“Najmikjuas'en xuta xu'bo ma nga ts'inkj'aiya xuta
Xi ts'an”, ¢yd xi kits'inkjo nga b'a kitsu? ;A najmi
xuta xi najmi kint'é'éhén? 19 Kui nga yahand nga
najmi kama incha jas'ehen at'aha najmi kis'ejihin
Ntiana.

4

B'i ts'in tis'ejfla chji nga xuta xi ts'e Ntiand
kjuas'en ante xi md nga ts'iinkj'diya

1Kui b'a maha, b'a titsu saha nd'ai éhen Ntiana
Xl titsuya titjun nga Kuitjas'eén ma nga tsja Ntiana
nga ts'iinkj'aiya xuta xi ts'e. Tunga tjihin ni nga
kjuantaha raa yjond tu xi najmi s'ehe xi natsin
k'téntu. 2 At'aha fia ta kis'enijmind én nda tsuhu
Ntiand. Kama xi nku ta ts'in kis'enijmihi xuta
xu'bo. Tunga maha kui, najmi tsakj'a kjuanda xi
y'a éen at'aha najmi kis'ejihin én xi kik'inyaha.

3 Tunga fid xi ja kis'ejinnd kuitjas'eén ma nga
ts'linkj'diya xuta xi ts'e Ntiand. B'i kitsu Ntiana:
Kui nga kama kjahanna
ko ts'intjusan ni xi kixian,
nga najmi kjuas'en xuta xu'bo,
ma nga ts'inkj'alya xuta xi ts'an.

B'akitsundaha tsa ja kama ndjuthu xdha Ntiana
nistjin nga Kkits'innda asunntee. 4 At'aha b'i ts'in
tjit'a xujun éhen Ntiana ngat'a ts'e nistjin xi yatuu:
Nistjin xi ma yatuhu
kama ndjuuhu ngayjee xaha Ntiana
ko Kkits'inkj'aiya.

>Ko b'a ta titsu ya:
Najmi kjuas'en xuta xu'bo,
ma nga ts'iinkj'alya xuta xi ts'an.

6 Kui b'a maha, ndyjat'a sa xuta xi kjuas'en yo.
At'aha xi tjun kis'enijmihj én nda tsuhu Ntiana
najmi kint'é'én, kui nga najmi jas'ehen yo. 7 Ko
kui nga ta y'éjiiahd ngaha Ntiana kj'al nistjin, kui
xind'ai. Askahan nga ja j'a nkjin nu, Kits'inkinchja
David nga b'i kitsu xi nkd nga ts'in ja kab'et'a ei:
Tsa nd'ai kuind'y6 ntaha,
najmi tu ndja b'eyo animanuu.

8 At'aha tsa Josue kitsjdha xuta xu'bo nga incha
ts'iinkj'aiya, najmi tjin xi nku ts'in kj'ai nistjihin
ta k'uéjila ngdha Ntiand. 9 Kui kjuaha nga tijfia
sa nga ts'iinkj'aiya xuta xi ts'e Ntiana xi nku ts'in
Kkits'inkj'aiya Ntiana nistjin xi yatuu.

10 At'aha xi kjuas'en md nga tsjaha Ntiana nga
ts'iinkj'aiya, kui xi ja kama ndjuuhu xaha xi nku ta
ts'in Ntiand Kkits'inkj'diya nga ja kama ndjuuhu x4 xi
kits'in. 11 Kui nga n'ehend nga'yun nga kuitjas'eén
ma nga ts'iinkj'alya xuta xi ts'e Ntiand, tu xi najmi
s'ehe ajinna nku xi kuijne, tsa b'a ta ts'iin xi nku
nga Kkits'in xuta xi najmi kint'é'én.

12 Fhen Ntiana najmi ni K'ien. Tjihin nga'yun.
Kui xi 'yun yjo sa nga ngayjee kicha xi yjo
nga jo ngaba. Nga masehen animana ko es-
pirituna fas'enjin nga bateya, ko nga masehen ma
tjixanyaha nintana ko na'yuhu nintand fas'enjin
nga bateya. Base sisin ni xi n'enkjintak'adan ko xi
nku ts'in tjiyaanimand. 13Najmi tjin ni xi kamanda
Xi najmi tibe Ntiana. Tjintu chji chji. Najmi tjin ni
Xi tjintu'mdha xi tjihin nga n'ekjas'eheén kuenta.

B'i ts'in tis'ejfia chji nga Jesu xi nda na'mi titjunnd
14 Kui nga tjihin nga tu nku ndjadha
kuinchajihinnd xi s'ejinnd. At'aha tijfiana nku
nda na'mi titjun chanka xi tsichu ndjiojmi jan, kui
xi Jesu Ntihi Ntiand. 15 Ko Nda na'mi titjunnd, kui
xi maha base nimana nk'ie nga najmi ndja tjiyana,
at'aha ko ta kui ta kichjut'ayak'un xi nkuhu ia,
tunga ndahd ichi najmi kits'in ngatitsun. 16 Kui
nga najmi tu jo jan kas'eyahand nga kfink'thuun
Ntiana xi batéxumand ko xi tjihin kjuanda, tu xi b'a
ts'in kama nimaha ra fia ko sakuna kjuandaha xi
kuasinkonad nistjin nga un skuena.

>

1 Ajihin xuta chj'ajin ngayjee xi ma nda na'mi
titjun ko 'bai xdha nga kui xi tsjén titjuhun xuta
nginkun Ntiana, tu xi tsjdha chje ko ts'iink'ien chu
tu xi kama ndyjat'aha ngatitsuun. 2 Be xi nku ts'in
base nimaha xuta xi machjéhen nga sakuyaha ko
xi kindyjajihin, at'aha nda na'mi titjuun ta xutaha
niu. 3 Kui nga machjéhen nga ta tsjdha chje xi ts'e
tu xi kama ndyjat'aha ra ngatitsuhun, xi nku ts'in
ta tsja chjehe xuta naxinantoo.

4NK'ie nga b'i tsu x4 xi ts'in j6o, najmi kui b'et'a
xa suba yjoho. Ntia nina tsja xa xu'bi, xi nku ta
kamat'ain Aaron nistjin nk'ie. 5 Cristo bi, nk'ie nga
kama nda na'mi titjun, najmi kui suba ts'asje nk'a
yjoho. Ntia nind xi b'a kits'in. B'i kitsuhu:
Ji Xi Ntina,
an xi tsichu ma Na'mihi.
6Ko b'i ta ts'in tjit'a ya éhen Ntiana:
Jixinda na'mi tu nk'éhé ni.
B'a ts'in tijiia xahi

xXi nkuhu x4 xi ts'e nda na'mi Melkisedec.

7 NK'ie nga y'ejfia Cristo asunntei, animaha
ngjikj'aha ra nga kinchjako Ntiana ko kikjanindzjo
ntankun. Tsankihi Ntiand nga ts'iinkj'a t'axihin
ngabayoo, ko tsasinfiju Ntiand ni xi kitsu at'aha tu
xi kits'inkjas'ehén ra yjohgo Ntiand. 8 Ndaha tsa kui
xi Ntihi Ntiand, tunga j'ajihin kjuanima. B'a ts'in
kikiehe ni xi 'mihi nga nuu'ya'één. 9 Ko nk'ie nga
ja kama xi tjihin nga kama, tsichu ma xi tu nkjéhé
ni ts'iink'anki ngayjee xuta xi kuint'é'éhen. 10 Ko
Ntianakits'inmaha nda na'mi titjun nga kitsjaha xa
xi tjehen ra Melkisedec.

B'i ts'in tis'ejfila chji nga tjihin nga kfinndjukad xi
s'ejinnd

11 Ngat'a ts'e ni xu'bi tjin nkjun sa ni xi kuixiin
kai, tunga 'nihi tjin nga k'aéjfia chjiihi, at'aha ja
najmi ta kitsa mankjihinnuu. 12Ja ni nd'ai tjihin
nga kamo ja maestru kai, tunga tu yje machjén
sahanuu xi kuakudyanuu nku niya sa ni xi tjun
binchiydaad éhen Ntiana. Jun ja ta tsichu ma
ngahanu xi nkdhu ntinta xi machjéhen ntachiki. Kui
Xi najmi nichine nda machjéhen. 13 Ngatentee
Xi baki, kui xi ntinta ko najmi kjee be ma nihi
xi naxu nginkun Ntiand. 14 Tunga nichine ndoo,
ja Xi choo ma kjine. Kui Xi ts'inchjén tehente
kjuankjintak'uhun ko mankjihin ma nihi xi nda
ko mad nihi xi najmi nda.

6

1Kui b'a maha, ja kuichu chuba nga k'iéntad ni
Xi tjun binchiydaa Cristo, tu xi tu nku kfinndjundaa
ni xi ndyjat'ana nga chaa. Najmi chubaha nga ta



He. 6:2 Xi He. 6:10

sakuya ngdhana nga kfinchj'a ngaha rad animana,
ko tsa ta sakuya ngdhana nga k'uéntad ni ch'onk'un
xi ngabayoo fikon4, ko tsa tu nku sakuyahdna nga
s'ejinnd Ntiand, 2 ko ni xi ts'e nga mjenéé ntsaa
xinkid nga saténtdd, ko nga ni xi ts'e nga kuichu
nistjin nga kj'uaiya ngdha ra xuta ngabayoo ko
nk'ie nga kuasehe Ntiand mi nihi xi Kits'in nga
nkunku xuta. 3 Mjeni kuakuyaihi ni xi ndyjat'anuu.
B'an'ei tsa Ntiana tsjanteni.

4Xuta xi ja tsichu mankjihin ni xi ts'e Ntiana ko
Kkits'Intsjojin ni xi tsjdnd Ntiand, ko ta kisakut'aha
Espirituhu Ntiand, 5 ko Kits'intsjojin én ndaha
Ntiand ko nga'yuhun Ntiand xi kama chji askahan,
6 tsa k'uéjfia ni xi ts'e Ntiana xi ja kikjut'a ngayjee
ni xu'bi, najmi ta tjin xi nku ts'in kama tsetse saha,
tsa ngjuaikj'a ngaha ra animaha. At'aha ta kuihi
kuenta ts'e suba tiincha fat'a kruu xi ma jo niya
ngaha Ntihi Ntiand ko titsjante nga tichajnucha Ntihj
Ntiana.

7 B'a maha xuta xi yjanki Ntiand, xi nkuhu
t'ananki xi nkjin niya b'anehe ts'i. Tsjaha chan xi
kjine xi ts'inxasun t'anankiuy, ko Ntiand nda ts'inko
t'anankiu. 8 Tunga t'ananki xi tu jiidha tsja ko
na'ya, ndaha tsa ts'fu b'anehe, kui xi najmi chumi
ni chjihi ra ko ni xi najmi nda nginkun Ntiana
bichu ma. Kui xi sakuhu nga kuiti.

9Ko mahajun, ja nts'e xi tjoni, ndaha tsa b'a ts'in
tichubai, behe tak'uin nga jun xi sakinuu ni xi 'yun
nda sa. Kui ni xi y'aha ra nga k'uankid. 10 Kixi
ts'in Ntiana ko najmi ts'inchaya ni xi kin'o ko xi nku
ts'in tsakuchjiu nga tjonuu Ntiana nk'ie nga nda
kin'ekgo xuta xi ts'e nistjin nk'ie, xi nku nga ta tin'o

santaha nd'ai.

11 Mjeni nga tu nku b'a n'enu santaha nistjin
xi fekuu tu xi saku kikjihinnuu ni xi tichuydho.
12Najmi mjeni tsa kama ts'o. Tu sani b'a ta n'go xi
nku nga incha ts'in xi sakuhu ni xi kitsuhu Ntiana
nga tsjaha. Kui xutaha xi tu nku s'ejihin ra Ntiana
ko maha kuya.

B'i ts'in tis'ejfia chji nga ts'in Ntiand ni xi tsu

13 Nk'ie nga Kkitsuya titjun Ntiand ni xi tsjaha
Abraham, ta y'éjiia nga ts'iintjusun ni xi kitsu. B'a
kits'in at'aha najmi tjin Xi 'yin chanka sa, tsa kui
xi ts'iinkie nga ts'iintjusun ni xi kitsu. 14 B'i kitsu
Ntiana: “An ts'ian nga nda kamat'ain ko an ts'ian
nga ntje xi s'ehi 'yun nkjin kama.” 15 Kikuya
k'uk'un Abraham ko kui nga Kkits'inkjaihin ra ni xi
kitsuya titjun Ntiana nga tsjaha.

16 Xuta, tu xi chaha ra nga ts'iintjusun ni xi
tib'enda, nku xi 'ydn nk'a tjen nga kui ts'inkie
nga ts'iintjusun éhen. B'a ts'in najmi ta s'ehe
én. 17 Kui nga y'éjiaha Ntiand nga ts'iintjusun ni
xi kitsu, at'aha kama mjehe nga skue sisihin xi
ts'iinkjaihin ni xi kitsuya titjun nga tsjdha ko nga
najmi ts'ink'Ontjaiya éhen.

18 Ntiana najmi maha b'anacha. Kui nga nga joo
ni xi kitsuhu Ntiana najmi maha b'Ontjaiyaha, ko
kui niu xi tsja nga'yunna fia xi kich'ad ni xi kik'inna
nga n'ekjathiin. 19 NKk'ie nga b'a ts'in tichuydhad ni
Xi tsjdnad Ntiana, tisasijfia ntsjan ntsjan animana
nga tima 'yuin tak'un xi jas'en santaha ante xi 'yun
nkjuhun ninku xi sijiia ndjigjmi jan. 20 Yo md nga
jas'en Jesu ngajona, nga ngji titjunna. Ko kui xi

tsichu ma nda na'mi titjun xi nku ts'in tjehen ra
Melkisedec. Najmi ma feya xaha.

7

B'i ts'in tis'ejfia chji xdha nda na'mi Melkisedec

1Melkisedec, kui xi kama nda reihi nanki Salem
ko nda na'mi xi kits'inxat'aha Ntiand, Ntiana xi
tijfia nk'a jan. NKk'ie nga ja tik'éya ngaha Abra-
ham nga kits'in nganaha ja rei xi ngji Kjanko,
as'ai Melkisedec ngjikj'a niyaha ko nda kinchjane
nginkun Ntiand. 2Ko Abraham ta kitsjaha nku tikja
ngayjee ni xi kisakuhu.

J'din Melkisedec, kui xi tsuhu ra “nda rei xi naxu
ts'In”. Ko nda reihi Salem, kui xi tsu ngaha ra “nda
reihi kjuajyu”. 3 Najmi yaha mé nibaha ra. Najmi
kis'ehe na'mi ko naa ko ntje cha. Kui xi najmi
kitsin ko najmi k'ien, nda na'mi xi nka nga ts'in
nda na'mi Ntihi Ntiand. Najmi maha feya xaha.

4 Chasoo xi nku ts'in 'yun chanka Melkisedec.
Santaha ntje chand Abraham kitsjéha nku tikja
ni xi kisakuhu nga ngji k]anko ja rei. S Tjit'a
k]uatexumaha Moise ngaja na'mixiy'aharantjehe
nda na'mi Levi tjthin nga ts'iinkjaithin nku tikja ni
xi sakuhu xuta, ndaha tsa xinkjin maha xinkjin,
at'aha nkuhu ntjehe Abraham y'aha ra.

6 Tunga Melkisedec xi najmi ntjehe Levi y'aha
ra, kui xi Kits'inkjaihin nku tikjd ni xi kisakuhu
Abraham ko nda kinchjane nginkun Ntiana Abra-
ham, nda xi Ntiand Kkitsuya titjuhun ni xi tsjaha. Ko
tijila chji chji nga 'yun chdanka sa xi nda nchjane
Xinkjin nginkun Ntiand nga xi nda chubantjai.

8 Nk'ie nga nku tikja toon ts'inkjaihin ja na'mi
xi ntjehe Levi y'aha ra, a xutaha xi ts'inkjaihin
kui niy, xi ndyjun nkini kuayd. Tunga ngat'a
ts'e Melkisedec b'a titsu éhen Ntiana nk'ie nga kui
najmi k'ien. 9 Ko nk'ie nga Abraham Kkitsjdha
Melkisedec nku tikja ni xi kisakuhu, ma b'a bixiaan
nga ko Levi Kitsja, ndaha tsa Levi xi askahan
ts'iinkjaihin nku tikja ni xi sakuhu xuta. 10 B'a tjin
kjaihin at'aha Levi tijfiajin sa yjonintehe Abraham
nistjin nga j'aikj'a niyaha Melkisedec, at'aha yaa
nga Abraham xi ntje chaha Levi.

B'i ts'in tis'ejfia chji d nku nda na'mi titjun tsetse
kamachjéhen

11 Xuta Israel kits'inkjaihin kjuatéxumaha Ntiana
nk'ie nga tjihin xa ja na'mi xi y'aha ra Levi. Tunga
najmi tsichukjuahd ra xahaja na'mixu'bongats'in
nga kama xuta xi tjihin nga kama. Kui kjuaha
kamachjéhen nga j'aihi kj'ai nda na'mi xi kik'aihi
xa xi nkuhu xi ts'e Melkisedec, najmi xi nkuhu xi
ts'e Aaron. 12Kuinga tsa tib'dntjaiya xdha jd na'miu,
ta tjihin nga ta n'ek'dntjaiya kjuatéxuma xi y'aha ra
Moise.

13 At'aha xi titsu éhen Ntiana ei, xi k'uaihi x4
xi nkuhu xi ts'e Melkisedec, kui xi y'aha ra kj'ai
ntjehe xuta Israel md nga najmi kjee bitjujin
ndaha nku nda na'mi. 14 Tijiia chji chji nga Nda
Ntiana Jesucristo ntjehe Juda nibaha ra, ntje xi
najmi kits'inkjo Moise nk'ie nga kinchja nga s'e ja
na'mi.

15'Yun tijfia chji chji sa ni xi tichubayad ei. At'aha
nda na'mi tsetse xi j'ai b'a tjin xaha xi nkuhu xi
ts'e Melkisedec. 16 Najmi kik'ai xaha xi nku ts'in

tijiia kjuatéxuma Xi titsuya ma ntje chaha nibaha ra
jd na'miu. Kik'ai x4 nihj at'aha tjihin nga'yun nga
tijiia tik'un sin. Najmi maha 'me.

17 At'aha b'i ts'in tjit'a ma nga tichubanijmiyaha:
Ji xi nku nda na'mi santaha tu nkjéheé ni.

B'a ts'in tijfia xahi
xi nkuhu x4 xi ts'e Melkisedec.

18 Kui b'a maha, tsichukjet'aha kjuatéxuma chdo,
at'aha najmi kis'ehe nga'yun ko najmi tsasinkona.
19 At'aha najmi kamaha kjuatéxumoo nga ts'iin nga
kama xuta xi tjihin nga kama. Tunga nd'ai 'yun
nda sa ni xi tichuydd xi tsjand Ntiand, kui nga
tibichuk'un tifiaharad Ntiana at'aha kui nii tichuydaa.

20NKk'ie nga kama ni xu'bi, Ntiand kikjihin y'éjfia
nga kuitjusun. 21 At'aha nk'ie nga kik'ai xdha ja
na'mixintjehe Levinibahara, najmi Ntiand kikjin
y'éjfla. Tunga ngat'a ts'e nda na'mi xu'bi, Ntiana
kikjihiny'éjfianga kuihi xi kama nda na'mi. At'aha
b'i ts'in tjit'a ma nga b'a kik'ihin:

Ntiana y'ejfia nii.

Najmi ts'iinjo éhen nga b'i kitsu:

“Ji xi nku nda na'mi tu nkjéhé ni.”

22 Kui nga Jesu kits'ihin nga nku ni tsetse y'éndako
ngaha Ntiand. 'Yun nda sa kjua tsetse xu'bi nga
kjua xi choo.

23 Nkjin nkjun kama ja na'mi xingisoo at'aha
ngabayoo V'échjaha nga ngjuaindjuko =xdaha.
24 Tunga maha Jesu, najmi kfet'a xdha at'aha tijfia
tik'un sin. 25 Kui kjuaha nga maha ra ts'ink'anki
sihin xi f'aik'dhun Ntiana tu ngat'aha ni xi kits'in,
at'aha kui xi tijiia tik'un tu nkjéhé ni ko bankintjai
Xuta xi ts'e.

26 At'aha machjénnd nku nda na'mi titjun xi
nkuhu xu'bi, nku xi je, Xi najmi n'enijéhe ra tsa
mi nihi, xi najmi chunti, xi najmi kin'engujihin ja
ngatitsuun. Kui xi n'etsjoho ndjigjmi jan. 27 Kui
Xi najmi tjihin nga xKki nistjin tjun tsja chje tu xi
n'endyjat'aha ra ngatitsuhun ko askan ngaha tu
Xi n'endyjat'aha ra ngatitsuhun xuto, at'aha b'a
incha ts'in ja na'mi xingisoo. Nkuhu niya Kitsja sin
chje nk'ie nga Kkits'inkjas'en yjoho. 28 Kjuatéxumoo
jd na'mi titjun Xi yjoninte y'a kitsja xdha, tunga
askahan nga Kkitsja Ntiana kjuatéxumoo, as'ai
y'éjfia nga Kitsja xaha Ntihi. Kui xi kin'e ma xi tjithin
nga kama. B'a kik'ie sin.

8
B'i ts'in tis'ejfla chji xdha Jesu ndjiojmi jdn

1 Nd'ai tijiand nda na'mi titjun xi b'a tjin xdha,
kui xi Ntiand Kkitsjana. Ngjik'iejfiat'aha Ntiana ma
tibatéxuma ndjigjmijan. Kuihinixu'bixi mjeninga
choo. 2 Kui xi tjihin x4 ante xi 'yun nkjuun, ante
Xi tijfla aya ninku najyunte xi kui kikjin. Kui xi
Ntiana kits'innda, najmi xuta.

3 ¢Ma xi kui xdha ja na'mi titjun? Chje tsja ko
ts'iink'ien chu xi f'aiko xuta. Kui nga Jesucristo ta
tijfiaha ra chje xi tsjdha. 4 Tsa ni xi k'uéjhiaha ei
asunntei, najmi ka ma ra nda na'mi kai, at'aha
ja tjin ja na'mi ei xi tsja chje xi nku ts'in tjit'a
kjuatéxumoo.

> Ninku ni'ya najyunte xi kui kikjihin nk'a jan
tijia. Kui nga xi tijfiaha ei, kui xi ma joho. Yo
ma nga ts'inxd jad na'mi xi tjin asunntei. Ko yaa
ni xu'bi at'aha nk'ie nga ts'iinnda Moise ninku

najyuntee, Ntiana b'a kitsuhu: “Nda nda chasei.

B'a n'ek'ié sisin ngayjee xi nku tjin Xi tsakuhu nga

tsichuk'unni asunntu tjennkiu.” ¢ Tunga nd'ai

'yun nda sa xa xi kik'aihi Jesucristo nga ja na'mi

Xi tjin asunntei. Kui xi kits'inchjéhen Ntiana nga

y'éndako Xuta ni tsetse xi 'yun nda sa, at'aha Ntiana

kitsuya titjun ni Xi 'yun nda sa Xi tsjdha xuta xi ts'e.

B'its'in tis'ejfla chji ni xi y'énda tsetse Ntiand

7Tsanajmi chumi nihi xi kindyjat'aha ni xi tjun

y'éndako Ntiana xuta, najmi kamachjén xi ma joho

kai. 8 Tunga najmi kisasihin ra Ntiana ni xi kits'in

xuta xi ts'e. B'a ts'in tjit'a éhen Ntiana:

B'i kitsu Ntiana: Kuichu nistjin,

nga k'uendaka nku ni tsetse

xuta Israel ko xuta Juda.

9Ko ni tsetse xi tixian nga k'uenda,

najmi b'a joyaha xi nkuhu xi y'endaka ntje chaha,

nga jakj'a ntsja nga kik'onsje ante Egipto.

At'aha najmindja tsinchajin ni xi tjun y'endaka,

kui nga kits'in nga maha ra.

10 Kuichu nistjin nga kuihi ni xu'bi

xi k'l_lepdékg xuta Israel.

ko ta k'uet'a asun animaha.

An xi kama Ntiaha,

ko kui xi kama xutana.

11 Najmi ta b'i ngjan kuaktyaha ra ja nts'e,

ko ta ndaha xinkjin,

tsa tu xi skuehe nga an xi Ntiaha.

At'aha ngatentee skuena,

Xi 'yun ndyjaha ko santaha xi 'yun chdha.

12 An ts'inndyjat'aha ngatitsuhun,

ko najmi ta ts'inkj'aitsjehenna jéhe.

13NKk'ie nga Ntiana tits'inkj6 ei nga nku ni tsetse
tib'énda, kui xi tsuhu ra nga ja chd xi tjuun. Ni
Xi ja cha xi najmi ta ndaha, kui xi ja najmi ta tse
kamaha ra ma.

9
B'i ts'in tis'ejfia chji xi nku chjun ninku najyuntee

I Ni xi tjun y'énda Ntiand kitsuya xi nku ts'in
tjtlhin nga n'etsjoho, tunga asunnteihi kisasinjfia
ante nkjun xi md nga n'etsjoho. 2B'i ts'in kin'enda
ninku najyuntee. Ante xi tjuun, kui xi kik'in ante
nkjun. Yo kisasinjfia nd'i setiu ko kis'ejfia yamixa xi
s'entusun ninkuan chje.

3 Ko ante xi tijfia astun najyun xi ma joho xi
tjenchja aya ninku najyuntee, kui xi kik'in ante xi
'yun nkjun. 4 Yo kis'ejfia nachan chje toonsine xi
ma nga s'etisun ni Xi sinjne. Ko yo ta kis'ejfia kaxa
tsje xi kjijnuyjehe toonsine. Kui xi bakuchji nga
Ntiand y'éndako nku ni xuta xi ts'e, ko aya kaxo
kisasinjfiaya chutsin toonsine xi ma nga Kis'eya
nichine manaa, ko ta kis'ejfiaya yaniseche Aaron
xi kitjuhu nts'én, ko ndjiote xi tjit'a kjuatéxumoo.
5 Asun kaxo kis'entusun jo xi yjaha tsjanka. Kui
xi tsakuchji kjuachankaha Ntiand ko Kkitsjennéhe
tsjankaha ante xi ma nga Ntiana kikjexin jéhe
xuta. Ngat'a ts'e ni xu'bi najmi machjéhen tsa 'yun
tse chubanijmiyaa nd'ai.

B'its'in tis'ejfia chji xd xi kis'ehe ninku najyuntee
6B'a ts'in kis'enda ni xu'bj, as'ai fas'en tehente ja
na'miu ante xi tjuun nga ts'intjusun Xxdha. 7 Tunga
maha ante xi ma joho, nku tutuhu nda na'mi

titjuun fas'en yo. Nku niyd fas'en xki na. Ko
nk'ie nga fas'en yo, tjihin nga ngjuaiko jni tu xi
tsjaha chje xi k'iéchji ngatitsuhun ko ngatitsun xi
tu ndyjehé ra kits'in xuta. 8 B'a ts'in bakuchjihi
Espirituhu Ntiana nga nk'ie nga tijiia sa ninku
najyunte xi tjuun, najmi kjee yaha niya xi bichu
ante xi 'yun nkjaun.

9 Ngayjee niu baku chubayand xi nkd ma nd'ai.
At'aha chje ko chu xi n'ek'ien najmi maha b'éya xi
nku ts'in tjihin nga s'eya kjuankjintak'uhun xuta
xi kui nii ts'intsjokoho ra Ntiana. 10 Najmi maha
b'a ts'in niu at'aha ni xi titsuhu kjuatéxuma xu'bo
Xi tu a tjent'ahd, tu ni chinehé y'aha ra ko ni xi s'i
ko nga kj'ai kj'ai ts'in ts'in je yjoho xuta nginkun
Ntiana y'aha ra. Kui xi n'etjusun santa nkahu nga
kj'ai k'uéjfia ngadha Ntiana.

B'i ts'in tis'ejfia chji ni xi Kits'in jnihi Jesu

11 Tunga ja j'ai Cristo ko nd'ai kui xi nda na'mi
titjun Xi bangisjaind ni xi nda kjuaxi. Kui xi jas'en
ninku najyunte xi 'yun nda sa ko xi nda kikjin, xi
najmi xuta kits'innda. Kui xi tsuhu ra nga najmi
asunntee y'aha ra. 12 Nkuhu niya jas'en ante xi
'yun nkjuun. Najmi jnihi chutentsu ngjiko yo ko ta
ndaha jnihj nti turu. Jni xi ts'e ni ngjiko. B'a ts'in
y'échjintjai sihinna.

13 Jnihi turu ko jnihj chutentsu ko nasuhu nti
turu xi kiti, kui xi saténdzjojnihu xuta xi najmi je
nginkun Ntiand, ko kjuaxi nga b'a ts'in ma jehe
ei asunntei. 14 Tsa ni xi b'a ts'thin kui niu, ¢a
najmi 'yuhun tjin saha nga'yun jnihi Cristo? Kui
Xi tijiiajihin Espiritu xi tijiia sin nk'ie nga kitsja
yjoho xi nkuhu nku chje xi je nginkun Ntiana. Kui

nga jnihi Cristo ts'in jehe kjuankjintak'unn4, tu xi
najmi ta n'ehena ni xi fikona ngabaya nga tu saha
tsjénnkihii Ntiana xi tijfia tik'un.

15 Kui b'a maha, Cristo k'ienntjaihi xuta ko b'a
ts'In kits'in ndaihj ra ngatitsun xi incha kits'in nk'ie
nga chji saha ra ni xi tjun y'énda Ntiana. Ko Cristo
kits'in nga kama chjihj ra ni tsetse xi y'énda Ntiana,
tu xi xuta xi Ntiand j'ajihin kama ts'iinkjain sithin ra
ni xi Kitsuya titjun nga tsjaha.

16 Xi nkuhu xuta, kintehe ni nga kuaya, b'énda
titjun ni xi kama ts'e ntihi. Tunga najmi kamaha
n'ekjaihin niu tsa najmi tjun kuaya xi kitsja niu.
17 At'aha nistjin nga kuaya xuta xi b'a Kkits'iun
chjihi ra ni xu'bo, tunga tsa tijiia tik'un sa, najmi
kjee chjihi ra niu.

18 Ko b'a ta kits'in Ntiand. Jni ta y'éndakoho
ni xi tjuun. B'a ts'in kama chjihi ra kui nii.
19 B'a kits'in Moise nk'ie nga Kkitsuyaha ngay-
jee xuta nga nkunku kjuatéxuma xi tjit'a Xujun
kjuatéxumoo. As'ai jakj'a jnihi nti turu ko jnihij
chutentsu. Ntdnijua Kits'intjijinkoho ko kitsungijin
tsanka xi ni ko ya isopo. Kui xi Kits'inchjén nga
tsaténdzjojnuikeho ra jniu xujun kjuatéxumoo ko ta
ngayjee xuto. 20 As'ai b'a kitsu Moise: “Kui jni xu'bi
Xi tits'in nga chjihj ra ni xi tib'éndakonuu Ntiana.”

21 Ko Moise ta tsaténdzjojnuhu jniu ninku na-
jyuntee ko ngayjee ni xi n'echjén yo nga n'etsjoho
Ntiand. 22 Xi nku nga ts'in tjit'a kjuatéxumoo nga tu
xinkunikama jehe nginkun Ntiand, jnihi xi maha
b'a ts'in. At'aha tsa najmi ngjuai ndzjo jni, najmi
tjin kjuan'endyjat'a.

B'i ts'in tis'ejfia chji nga Jesu Kits'inkjas'en yjoho
ngandana

23 B'a ts'in tjihin nga kin'e je nginkun Ntiand ni
xu'bo. Kui niu xi b'éjfia chubaya ni xi tjin ndjiojmi
jan. Tunga maha ni xi tjin ndjigjmi jan, nku chje
Xi 'yun nda sa nga xu'bo kamachjéhen nga kin'e
je. 24 Cristo najmi ante xi 'yin nkjun xi ntsja xuta
kits'inndakoho jas'en, ko tsa nku xi b'a mama tjin xi
nku nga tjin xi kui kikjin. Ndjiojmi jan ni tsichu ko
tijiia nginkun Ntiana nd'ai ngandana.

25 Ko najmi jas'en ndjiojmi jan tsa tu xi nkjin
niya tsjaha chje yjoho, xi nku ts'in fas'en ja na'miu
ante xi'yan nkjuun nga xkinu fas'enko jni xi najmi
kui ts'e. 26 At'aha tsa nkjin niyd jas'en Cristo yo,
nkjin ra niya k'ien kai, b'aha ra nkudhu nga ka-
manda asunntee ko santaha nd'ai. Tunga nkuhu
niya tsakuchji yjoho nd'ai, nistjin fekuhu xi kich'aa
nd'ai, ko Kits'inkjas'en yjohg xi nkuhu chje tu xi
kits'in t'axihin ngatitsuun.

27Xi nkud nga ts'in tijfia nga ngayjee xuta tjihin
nga nkuhu niya kuaya ko askahan chasehe mi
nihi xi Kits'in, 28 kui nga b'a ta ts'in Cristo nkuhu
niya kitsja yjoho xi nkuhu chje nga kikjexin ngatit-
suhun xuta. Ko nk'ie nga kj'ual niya xi ma joho,
najmi kj'ual tsa ngatitsun ts'iinndyjat'a. Xuta Xi
tikuyd nihj kj'uaikj'a.

10
B'i ts'in tis'ejfia chji nga nkuht niya kitsja Jesu
chje tu xi n'endyjat'aha ngatitsuun
1Kjuatéxumaha Moise tu 'ya y'éjfia chubayaha ni
nda xi kj'uai askahan. Najmi kui xi nda kikjiun.

Kui nga kjuatéxumoo ndahachi najmi maha ra
ts'thin nga kama xi tjthin nga kama xuta xi xki nu
f'aik'thun Ntiand nga ta kuihi chje tsja. 2 At'aha
tsa xuta xi chje tsjaha Ntiand nkuhu niya kama
je kai, najmi b'a ta kuitsuhu kjuankjintak'uhun
nga jé tjehen ko najmi ta tsjdha chje. 3 Tunga chje
xi tsja ni xki nu, kui xi ts'inkj'ditsjehen nga tjihin
ngatitsun. 4 At'aha jnihj turu ko jnihi chutentsu
najmi maha kjexin ngatitsuun.

5 Kui b'a maha, nk'ie nga j'aihi Cristg asunntee,
b'i kitsu:

Najmi kin'e mjei chu xi n'ek'ien ko chje,

kui nga nku yjoninte kin'ek'ahani.

6 Najmi kama tsjohi chu xi s'etiyje,
kotandahaxin'ek'ien nk'ie nga s'echjingatitsuun.
7Kui nga b'a kixihinna: “A an ei.

JiNtiana, jda tu xi ts'intjusuhunna ni xi mjehi,
Xinku ts'in tinchjanijmiyahana xujun éhin.”

8 Titjun b'i kitsu nga kinchja: “Najmi kin'e mjei
ko ta ndaha najmi kama tsjohi chu xi n'ek'ien
ko chje ko chu xi s'etiyje ko xi n'ek'ien nga
s'echji ngatitsuun.” B'a kitsu ndaha tsa b'a titsu
kjuatéxumoo nga xuta tjihin nga tsjd ni xu'bo.
9 Askahan b'i ta kitsu sa: “A an ei. Jda tu xi
ts'intjusuhunna ni xi mjehi.” B'a ts'in Kits'in
t'axihin chje xi tjun Kits'inkjo tu Xi y'éjiiaha ni xi
kitsu askahan. 10 Kg at'aha Kits'intjusun Jesucristo
ni xi mjehe Ntiand, kui nga tsichu ma jehena
nginkun Ntiana nk'ie nga nkuhu niyd Kkits'inkjas'en
yjonintehe xi nkuhu chje.

11 Ngayjee ja na'miu xKki nistjin ts'in xa xi kanéhe.
NKjin niya tu nku kuihi xaha xi ts'in nga tsja chje,

chje xi ndahachi najmi maha kjexin ngatitsun.
12 Tunga Jesucristo nkuhu niya kitsja chje. Kui
Xi Kkits'Inndyjajnu ngatitsuhun xuta ko tu nkjéhé ni
chjihi ra. As'ai ngjik'iejfiat'aha Ntiand. 13 Yo tijfia
nga tikuya santa nkuhu nga k'uéntu Ntiand xi fi
kontraha kinte tsuku. 14 Nkuhu chje Kkitsja tu xi
kamaha xuta xi kikj'ats'e xi tjihin nga kama ko b'a
k'iéntu sin.
. 15 Ko Espirituhu Ntiand b'éjfia chjind niu nga b'i
su:
16 Nk'ie nga b'a kama, titsu Ntiana,
kuihi ni xu'bi xi k'uenddaka xuta xu'bo.
K'uejiiajian kjuatéxumana kjuankjint'ak'uhun,
ko ta k'uet'a asun animaha.
17Ko b'i ta kitsu:
Najmi ta ts'inkj'aitsjen sahana
ngatitsuhun ko ni ch'onk'uhun.
18 Ko mad nga n'endyjat'a ngatitsun, najmi ta
n'ek'ien saha chu nga s'echji.
B'i ts'in tis'ejfia chji nga tjihin nga kfinndjukad ni

Xi tsjdnd Jesu

19 Kui b'a maha nd'ai, ja& nts'e, ngat'aha
ngabayaha Jesu najmita binchankjuhunradyjona
nga kuitjas'eén ante xi 'yin nkjuun. 20 At'aha Jesu
kikjex'ana niya xi f'atikja najyun xi tjenchja ante
Xi 'yun nkjuun, nku niya tsetse xi tijiia tik'un. Kui
najyuun, kui xi tsuhu ra yjonintehe Jesu. 21 Ko
kui xi nda na'mi k'akund xi basehe ninkuhu
Ntiana. 22 Kui nga ngayjehe animana tjink'thun
rad Ntiana ko najmi tu jo jan katumand nga
s'ejinna Ntiand. At'aha ja kin'e je animana. Najmi
ta chunti tjiyaha kjuankjintak'unna ko ja kin'e
chunkoho ntdnijua je yjonintena.

23 Ndja tinchajian ni xi tichuydd, at'aha b'a
ts'in s'ejinnd ko yad nga ts'in Ntiana ni xi kitsu.
24Tinchisjai niyda xinku ts'in b'i ngjahan kuisinkaa
xinkid tu xi s'e sahand kjuatjo ko nga n'e saa ni
xi nda. 25 Najmi tu b'ejfiad nga kama fijakukad
xinkid, xi nku incha ts'in k'ua. Tu sa ni b'i ngjan
tjen nga'yuhuun xinkid, ko 'yin b'a n'e sad at'aha
tiyad nga tibichu tifia nistjin nga kj'uai Nda Ntiana.

26 Tsa ja yad én xi naxu tjin ko tu nku tin'endd
ngatitsun, najmi ta tjin saha chje xi k'uai tu xi
n'endyjat'aha ngatitsunnd. 27 Nku tutuhu nkjuhun
kjua xi n'end ndyjun nkini chtuiyahad ko nd'i xi tu xi
'yuhun xi ts'inkjekoho Ntiana xi fi kontraha.

28 Nistjin nk'ie, xi najmi ts'intjusun kjuatéxumaha
Moise, kui xi najmi ch'a ma nimaha nga n'ek'ien.
B'a ma tsa jo ko tsa jan xi kuitsuya jé xi Kkits'in.
29 Tsa b'a ts'in nkjun tijfia kjuatéxumoo, ¢mi ni xi
n'ehe xi tibasinne Ntihi Ntiana? ¢Mi nihi xi n'ehe xi
tu a nihi timaha jni xi y'éndakoho Ntiana ni tsetse xi
ts'in jehe xuta xi b'a tits'fun? ¢Mi nihi xi kamaha
Xi ch'on titsuhu Espiritu xi ts'inndzjo kjuandaha
Ntiand? 'Yun tse kjuanima xi ts'iinkjaihin xi b'a
ts'fun.

30Yaa ngab'ikitsu Ntiana: “Ahan xi k'uasjé chjia,
an xi tsjaha chjihi.” Ko b'i ta ts'in tjit'a ya: “Ntiana
kuasehe mi nihi xi kits'in xuta xi ts'e.” 31 jTu
xi nkjuhun tjin nk'ie nga Ntiana xi tijia tik'uun
ts'ink'iéchji xi najmi benkjuhun!

32 N'ekj'ditsjohoon yjonuu nistjin nk'ie, nk'ie
nga as'ai kamankjihinnuyu én nda tsuhu Ntiana.
'Yun ndja tsincho nga kin'e chukjuo kjuanima xi
kisakunuu. 33 Tjin nistjin nga ch'on kik'innuu ko

kin'e'unnuu nginkun ngayjee xuta nantio, ko kj'ai
nistjin ngaha ta kamakoo xuta xinkiu xi b'a ta ka-
mat'ain. 34 Ta kama nimanuu xuta xi kjintuyd'yun
ko kin'ekjon nga kichju'anuu ni xi tjinnuu. Tsjo
kamanuu ngab'a kamat'on at'aha yo nga ndjiojmi
jan tijfianyu ni Xi 'yun nda sa xi na]ml mabha fe.

35 Tu nku katuma 'yun tak'unnu Ntiand, at'aha
tsa b'a n'go, chanka chji xi n'ekjéhoon. 36 Tjihin nga
n'e chukjuo ni xi timat'on, tu xi kama n'ehenu ni xi
mjehe Ntiand ko b'a ts'in sakuhunuu ni xi Kitsuya
titjun nga tsjd. 37 At'aha b'i ts'in tjit'a éhen Ntiana:
Ndyja sa ichi nga kj'uai xi tjihin nga Kkj'uai,
najmi ta k'uandayaha ra.

38 Xuta xi ts'an xi ja naxu nginkan

k'uéjia tik'un tu ngat'aha nga s'ejihin an.

Tunga tsa ngjuainjihistun,

najmi ta sasihinna kui xuto.

39 N4 najmi xuta xi finjihistun nga tifi xi ma nga
ndyja. S'ejin nina ko tichuhuun animana.

11

B'its'intis'ejfia chji ni xi 'mihi ko nku tsuhuranga
s'ejinnd Ntiand

1 Nk'ie nga s'ejinna Ntiand, ya kixid nga
n'ekjathiin ni xi tichuyahaa ko behe tak'aan nga
kjuaxi ni xi najmi tima chjind. 2 At'aha kis'ejihin
xuta xi kis'e nistjin nk'ie, kui nga nda ts'in incha
kichubanijmiyaha.

3 At'aha s'ejinna Ntiand, kui nga yahand nga én
Xi tsitjuhu ts'a Ntiana kits'inndakoho asunntee ko
mankjinna nga nixi tiyad kin'endakoho ni xi najmi
ma chji.

4 At'aha Kkis'ejihin Abel Ntiand, kui nga Kkitsjaha
ra Ntiand chje xi 'yun nda sa nga xi kitsja Cain.
At'aha kis'ejihin, kui nga Ntiana b'a kitsuhu nga
kui xi nku nda xi naxu ko kits'inkjaihin chjehe. Ko
ndaha tsa ja k'ien Abel, tunga tibaku chubayahana
xi nku ts'in kis'ejihin.

5 At'aha Kkis'ejihin Enoc Ntiana, kui nga
Ntiana ngjiko tik'uvhun ra ndjigjmi jan ko
najmi K'ien. Najmi ta kisakuhu, at'aha Ntiana
jakj'ajihinséhen. Ko kintehe ni nga kichjubé, nda
ts'in kichubanijmiyaha nga kits'in ni xi kisasihin
Ntiand. 6 Tsa najmi s'ejihin xuta Ntiand, najmi tjin
xi nku ts'in sasihin ra Ntiana xuta xu'bo. At'aha xi
mjehe Kkj'uaik'un tifiaha Ntiand, tjihin nga s'ejihin
nga tijiia Ntiana ko nga Ntiand tsjaha ni xi nda
xuta xi bangisjaihi.

7 At'aha kis'ejihin Noe Ntiana, kui nga
kint'é'éhen nk'ie nga Ntiana Kitsdya titjuhun ra ni
xi najmi kjee ma chji ko kits'innda tsutsu chankoo
nga Kkits'ink'anki xuta xi ts'e. B'a ts'in kis'ejfianehe
ra xuta nga kfe, ko kisakuhu Noe nga naxu kama
nginkun Ntiand at'aha kis'ejihin.

8 At'aha kis'ejihin Abraham Ntiand, kui nga
kint'é'éhen nk'ie nga kichubaha nga ngjuai nanki
Xi ts'iinkjaihin askahan, ndaha tsa najmi be sisin
md nga ngji nga tsutju. 9 At'aha kis'ejihin, kui
nga y'ejfiaha nanki xi kitsuya titjuhun ra Ntiana
nga tsjdha, ndaha tsa y'ejiia xi nkuhu nku nda
Xi xin nibaha. Ni'ya najyunte y'ejfiayako Isaac
ko Jacob, xi askahan ta ts'iinkjathin ni xi Kkitstya
titjuhun Ntiand. 10 B'a kits'in Abraham at'aha
ja tijiiajin kjuankjintak'uhun nga nanki xi najmi

ndyja k'aéjiia, xi Ntiana k'uénda ko ts'linnda.

11 Ko at'aha kis'ejihin Abraham Ntiand, kui nga
kik'aihi ra nga'yun nga kamaha na'mi, ndaha tsa
ja cha nkjun ko nti Sara, at'aha kis'ejihin nga
Ntiana ts'iintjusun ni xi kitsdya titjuhun. 12 Kui nga
nku nda xi najmi ta tjihin ra nga'yun yjonintehe,
kui xi kis'ehe ntje xi b'a ts'in nkjin tsichu ma xi
nkuhu nifiu xi tjin nk'a jan ko xi nkdhu tsumi xi tjin
andai ntachak'uun, kui xi najmi maha s'exki.

13 Ngayjee xuta xu'bi incha k'ien nga najmi
kits'Inkjathin ni xi kitsuya titjuhun Ntiand nga
tsjaha. Tunga incha Kkis'ejihin ra ko kama
chubayaha niu, ko b'a incha kitsu animaha nga
kui xi xin incha nibdha ko nga tu tjimasthtn
asunntei. 14Xi b'a incha tsu, kui xi bakuchji nga
nanki xi ts'e tiincha bangisjai. 15 At'aha tsa tu nku
kama bahd ra mda nga incha nibaha, kik'dya ra
ngaha kai. 16 Tunga kama mjehé ra nku ante xi
'yun nda sa, kui xi tijiia ndjiojmi jan. Kui nga najmi
ma subaha ra Ntiana nga ya nga kui xi Ntiaha xuta
xu'bo, at'aha Ntiana ja y'éndaha nku nanki.

17 At'aha kis'ejihin Abraham Ntiand, kui
nga Kkitsjaha Isaac xi nkuhu tsa chje nk'ie nga
kikjut'ayak'uhun Ntiand. Kama k'un nga xi nkuhu
nku chje tsja nti nku tutuhu, ndaha tsa ntiu
kinchjajin Ntiana 18 nga b'i kitsuhu: “Isaac y'aha
ra ntje xi s'ehi.” 19 B'a kitsu Abraham nga Ntiana
tjthin nga'yun xi ma nga ts'inkj'diya ngaha ra xuta
ngabayoo. Kui nga kisaku ngaha ra ntihj xi nkuhu
tsa j'alya ngaha ra.

20 At'aha kis'ejihin Isaac Ntiand, kui nga nda
kinchjanehe Jacob ko Esau nginkun Ntiana nga

kitsuyaha ni xi kama askahan.

21 At'aha kis'ejihin Jacob Ntiand, kui nga kintehe
ni nga kuayaha, nda kinchjane nginkun Ntiana
nga nkunku ntihi Kuse. Kits'intsjoho Ntiana nga
y'a'yuhun ko ya yanisehe nga tsisintjen.

22 At'aha kis'ejihin Kuse Ntiand, kui nga kintehe
ni nga kuayaha, kitsuya titjun nga kuichu nistjin
nga kuitju xuta Israel ante Egipto ko kitsuya xi nku
n'ehe nintaha.

23 At'aha kis'ejihin xi chaha Moise Ntiana, kui
nga kingjajiia 'maha ntiu jan sa tjihin nk'ie nga
kitsin, at'aha incha kikie nga tsjo tjin ntiu ko najmi
kitsankjun kjuatéxuma xi Kkitsja nda reihi Egipto.

24 At'aha kis'ejihin Moise Ntianda, kui nga najmi
kits'in yuhu nga ntihi takjihin nda faraon k'uihin
ra nga ja kama chd. 25 Kama mje nihj nga ta
sakut'aha kjua'un xi tibehe xutaha Ntiana ko najmi
nga ts'iintsjojin kutju kjuatsjo xi tsja ngatitsuun.
26 Kits'Innkjink'un nga 'yun chji saha ra kjuanima xi
sakuhu nga kjuanchina xi tjin ante Egipto, at'aha
kikuydha chji xi ts'iinkjaihin askahan. Ta kuihi
kjuanima xi akahan sakuhu xi ts'iin niba Ntiana
ngajoho.

27 Ko at'aha kis'ejihin Ntiana, kui nga tsitjuhu
ante Egipto ko najmi kitsankjun kjuakjahan nda
rei. Najmi Kits'inkjehe k'un, at'aha b'a kama xi
kikie Ntiand xi najmi ma chji kamaha. 28 Ko at'aha
ya kis'ejihin Ntiana, kui nga ts'asjehe S'i Pascua
ko Kkitsjakjua nga jni n'ek'ikoho ankjuaha ni'yaha
xuta Israel, tu xi ntitsje xi ts'iink'iehen nti tjuhun
xuta Egipto najmi ts'iinkoho nti tjuhun xuta Israel.

29 At'aha kis'ejihin xuta Israel Ntiana, kui nga
j'atikjdha Ntachak'un Niu xi nkdhu tsa nanki kixi.
Tunga K'ienjinntaha ja jun Egipto nk'ie nga kama
mjehe nga b'a ta incha ts'iin ko kui.

30 At'aha kis'ejihin xuta Israel Ntiana, kui
nga tsixuntuhu xjoho nanki Jerico askahan
nga y'emandai xuta Israel yo yatu nistjin tjihin.
31 At'aha kis'ejihin naskd Rahab Ntiand, kui nga
najmi k'iehen xi nkuhu xuta xi najmi Kint'é'én,
at'aha nda ts'in Kkits'inkjathin ja jun Israel xi
tsichukase maiia yo.

32 Ko mi nihi xi xin sa? Tse nkjun ngjuaikona
tsa kuinchjanijmiyahana nda Gedeon, nda Barak,
nda Sanson, nda Jefte, nda David, nda Samuel
ko ja profeta. 33 At'aha kis'ejihin Ntiana jdo, kui
nga tjin xi Kkits'in nganaha ra ja rei, ko nga nda
tsatéxumaha xuta xi ts'e, ko nga Kkits'inkjaihin ni
Xi kitsuya titjun Ntiana nga tsjdha, ko nga Kkits'in
nganaha xo0, 34 ko nga kits'ink'ienya nd'i xi tu xi
'yuhun, ko nga tsitjunkihi yjoho nga kis'ehe kicha,
ko nga Kkitsja nga'ydhun yjoho ndaha tsa najmi ta
chukjuaha ra, ko nga ndja ts'asje yjoho nga kikjan,
ko nga tsanka tjennki ja jun kontraha.

35 Kis'e jminchjin xi Kits'inkjdin tik'un ngaha ra
xuta xinkjin xi ja k'ien. Ko tjin nga xi un kikiehe
nga K'ien, at'aha ante xi 'yun nda sa nga kj'uaiya
ngaha ra mjehe. Kui nga najmi Kkits'in yuhu nga
ts'ithin ni xi kik'thin tu xi kama ndaihi ra kai.
36 Ko ta tjin xi kichajnucha ko kis'ehe, ko santaha
kis'e'yun ko kis'entuyd'yun.

37 Ko tjin xi ndjio kis'ehe, ko xi kicha'ya ki-
tikjaha, ko xi kicha ndju kin'ek'ienkoho. Ko

tjin Xi y'emasun nga chuba kingjaha tjabaxihin
chutsanka ko xi ts'e chutentsu. X'an y'entu, ko Kkit-
sjennki uncha, ko kin'e'uhun. 38 Y'emasun nanki
kixiu ko ajin asunntu tjenki. Y'entuya tixa ngijoo
ko tixa xi yja t'anankiu. Xuta xu'bi, kui xi 'yun nda
kama nginkun Ntiand. Asunntee najmi tjehen ra
xuta xu'bi.

39 Nda ts'in kichubanijmiyaha ngayjee xuta xu'bi
at'aha kis'ejihin Ntiana, tunga najmi nistjihin
kisakuhu ni xi kitsuya titjun Ntiand nga tsjaha.
40 B'a kama at'aha kits'in kuentana Ntiand. Najmi
kitsja nga nkuhu kui xuta xu'bo kama xi tjihin nga
kama. Kama mje nihi Ntiana nga ta fija ta fija
kamakaa xuta xu'bo xi tjihin nga kamaa.

12

B'i ts'in tis'ejfia chji nga Ntiand ts'ink'a niyd xi
tjoho
1 Kui b'a maha, kitsendaihind xuta xi baku
chubayana xi nku ts'in kis'ejihin Ntiana. Kui nga
t'entu t'axihinna tu mi nihini xi ts'in'aind ko ngatit-
sun xi mjehe k'gjennkind, ko tjen nga'yuhuin
yjond nga kfin jahand m4 tibankiadn. 2 Nkuhu Jesu
xi n'esihiin. Kui xi kik'atuts'ihin nga s'ejinna ko
ts'in nga s'ejinnd xi nku ts'in tjihin nga s'ejinna.
Kikie titjun kjuatsjo xi sakuhu ko kui nga Kkits'ihin
nga'yun nga k'ient'a kruu ko najmi nkjun kamaha
ngat'aha kjuasuba xi kisakuhu nga b'a ts'in k'ien.
Ko askahan y'ejfiat'aha Ntiana ma nga batéxuma.
3 Chase chubayohoo Jesu xi 'yin nkjun kits'in
chukjua nk'ie nga kitsujnu Kkitsut'aha ja ngatitsuun.
Chase chubayohoo, tu xi najmi kfentahanuu ko



He.12:4 XXXi He.12:13

kfehe ra tak'un. 4 Tibixkjankoo ngatitsuun, tunga

najmi kjehé sakunuu ngabaya nga b'a tin'o.
5Kojakin'echayo én xi tsjdnjyanuu, xi titsuya nga

jun xi ntihj Ntiand. At'aha b'i ts'in tjit'a:

Ji ntina, najmi tu toh6n mahi

éhen Ntiana xi ts'ink'a niydhi,

ko najmi tu n'ekjehi tak'uin

nk'ie nga ndja kuinchjakohi.

6 At'aha Ntiand ts'ink'a niydha xi tjoho,

ko bjaha ngatentee xi bichu ma ntihj.

7 N'echukjuo nk'ie nga ts'iink'a niyanuu Ntian4,
at'aha Ntiana tits'inkonuu xi nkuhu ntihi. Ngaten-
tee xi ti'mi na'mi ts'ink'a niyd ntihj. 8 Tunga tsa
najmi ts'iink'a niyanuu Ntiana xi nku ts'in ts'ink'a
niya ngayjee ntihj, tu a ntini ma, najminti kikjihin
jun.

9Nk'ie nga ndyjand, na'mind xi tjin ei asunntei
ts'ink'a niyana ko yankjaan. ¢Nku ts'in najmi 'yun
kuinu'ya'éhen rad Na'mina xi tijfia ndjigjmi jan
ma, tu xi sakuhund nga kuintsuba tik'uhunna?
10Najmi tu xi tsehé ts'ink'aniydnd na'mina. Ts'in xi
nku ts'in ma chubayaha. Tunga nk'ie nga Ntiana
ts'Ink'a niydnd, ngandand b'a ts'in, tu xi b'a ts'in ta
je kamahand xi nkuhu kui. 11 Kjuaxi nga najmi
tsjo mana nk'ie nga tjin xi ts'ink'a niyand. Ma un
nind. Tunga xi b'a ts'in 'bai niyaha, kui xi askahan
b'ejfiajin kjuajyu ko be xi nku ts'in naxu fiko yjoho.

12 Kui b'a maha, n'ehenu nga'yun. Tjen
nga'ydhun ruu yjonuu. 13 Niyd xi naxu tjen
tankinyo, tu xi kamandaha tsuku xi nimat'a ko
najmi ta ts'onki saha.

B'its'in tis'ejfia chji nga najmi kfi t'axihiin Ntiana

14 Tinchisjo nga kas'ekonuu kjuajyu ngatentee
xuta ko nga Kkjuaje tintsubajiun. At'aha xi najmi
tijfiajin kjuaje, kui xi najmi skue Ntiand. 15 Nda
nda chasoo nga najmi tu kas'e ajinnuu nku xi
najmi ts'inkjaithin kjuandaha Ntiand, tsa xi najmi
nda s'eyaha ko as'ai tsja kjuasti ko ts'iin nga ajihin
nkjin xuta ngjuaitse ni xi najmi ndaha.

16 Najmi tu kas'e ajinnuu xi chuba kjudntukoh6
xinkjin ko ta ndaha xi najmi skuenkjun Ntiana xi
nku kits'in Esau. Kui xi kama nti tjun ko nga kui
ts'iinkjaihin ni xi ts'e na'mihi, tunga nkuhu nichine
kikatéfiaha ni xi kanéhe kai. 17 At'aha yo xi nku
ts'in askahan kin'e t'axin, nk'ie nga kama mjehe
nga ts'iinkjaithin nga nda kuinchjanehe na'mihi
kai. Ndaha tsa kikjintd nga tsangisjai niya, tunga
najmi ta kis'ehé ra nki ni xi Kkits'in.

18 Jun najmi b'a kamat'on xi nku nga kamat'ain
xuta Israel. Kui xi ngjik'thun nku asunntu tjennki
Xi tijfia ei asunntei, xi kis'ejfia ndzjen ndzjen nga
kiti, ma nga kama nistjen nistjen ko kis'ejyun ko
ntjo kama. 19 Ko kinu'ya tjio ko nku nta xi kinchja.
Xuta xi kint'é nto tsanki nga najmi ta kuinchjako
saha ra, 20 at'aha najmi tsichukjuaha kjuatéxuma
xi b'a titsuu: “Santaha ko chu xi kuasint'a tsuku
asunntu tjennki tjithin nga ndjio s'ehe.” 21 Tu ni xi
nkjuhun tjin ni xi kama chjiu nga santaha Moise:
“Tib'atsé nkjan”, kitsu.

22 Tynga maha jun, tsankink'ihuun Asunntu
Tjennki Sion, nanki xi ts'e Ntiana xi tijiia tik'uun,
nankiJerusalen xi tijiia ndjigjmijan, ma nga kama
fjaku nkjin nkjun ntitsje Xi tits'intsjoho Ntiana,
23 md nga kama fijaku xi tjun kama ntihi Ntiana,



He. 12:24 XxXxiii He.13:2

Xi tjintut'd j'aihin ndjigjmi jdn. Tsankink'uhuun
Ntiana xi kuasehe mi nihi xi kits'in ngayjee xuta,
ma nga tjintu animaha xuta xi naxu Kits'in, xi ja
kama xi tjthin nga kama. 24 Tsankinkiuhuun Jesu xi
kits'inchjéhen Ntiand nga y'énda tsetse nku ni. Ko
ta tsankink'uhuun jni xi kisaténdzjoo, kui xi baku
chubayanad ni Xi 'yun nda sa nga xi tsaka chubaya
jnihi Abel nistjin nk'ie.

25 Chuhuun yjonuu. Najmi tu n'e t'axiun xi
tinchja. At'aha yad nga najmi tsitjunki nistjin
nk'ie xuta xi kits'in t'axin xi ndja kinchjakoho ei
asunntei. Kui nga, ¢nku ts'in kuitjunkihina fia
tsa najmi n'esihiin xi tijfia ndjigjmi jan xi ndja
tinchjakona nd'ai? Kui xi Ntiand. 26 Nistjin nk'ie
ntaha Ntiana Kits'ink'atsé t'anankiu, tunga nd'ai
titsuya titjun ni xi ts'iin nga b'i titsu: “NKku niya
ts'ink'atsé sa t'anankiu ko santaha nk'a jan.”

27 NK'ie nga “nku niyd sa” titsu, kui xi tsuhu ra
nga chjuxin ni xi kin'endoo, ni Xi maha f'ajniya, tu
xib'a ts'in s'entuhu ni xi najmi maha ra f'ajniyaha.
28 Najmi ma f'ajniyd ma batéxuma Ntiana, ko kui
xi n'ekjaihiin. Kui nga tjehen rad mab'achjihi
Ntiana ko n'etsjooho xi nku ts'in sasihin nga 'yun
chankjdan. 29 At'aha Ntiand, kui xi nku joyaha nku
nd'i xi ts'inkjeyje tu mi nihi ni.

13

B'its'in tis'ejfia chji xi nku ts'in kuintsubaad
1 Tehente b'i ngjan n'etjo xinkiu, at'aha nkuhu
maha Na'minuu. 2 Najmi tu n'echayo nga nda ts'in
n'ekjohoon xi kj'uaisenuu ni'yanuu, at'aha tjin xi

kits'inkjaihin ntitsje ni'yaha nga najmi be tsa ntitsje
Xij'aisehe.

3 Tjantaha ruu yjonuu xi kjintuya'ydn, xi nkuhu
tsa ko ta jun kisuntuya'yunkeo. Ko ta tjantaha ruu
yjonuu xi kjuanima tif'ajin xi nkuhu tsa ko ta jun
b'a timat'on.

4 Ngatento chankjun kjuabixoon, chankjun xi
tintsubakoo, at'aha Ntiana ts'iinkokjua xi tjin xi
kjuajiiako nga najmi kjee bixan ko xi k'uat'aha
xinKkjin.

5> Najmi tu toon n'e mjo. Katumahanuu ni xi
tjinnuu. At'aha b'i kitsu Ntiana: “Ndahachi najmi
k'uejfidha ko ta ndaha najmits'in nga maha.” 6 Kui
nga ma k'aan nga b'a bixihinna:

Ntianda basinkona,
najmi tjin ni xi kuinchankjunna.
¢Mi nihi xi kama ts'iinna xuta?

7N'ekj'ditsjohoon yjonuu ja k'aku xi kis'enuu, xi
kitstlyanuu éhen Ntiand. N'enkjintak'un xi nku ts'in
y'entu ko xi nku ts'in jet'a nistjihin, ko b'a ts'in ta
n'e s'ejiun Ntiand xi nku ts'in kis'ejihin Ntiana.

8 B'a ts'In tjiyaha Jesucristg nk'ie xi nku ts'in
tjlyaha nd'ai, ko tu nku b'aha ts'in s'eyaha.
9 Najmi tu 'bainto tsa tjin xi k'uanachanuu nga
kuakuyanuu kj'ai kj'ai ni. Nda tjin nga saku
nga'yuhun animand ajin kjuandaha Ntiana,
najmi ajihin kjuatéxuma xi tsja xuta xi b'a tsu
nga nichinee sakujinnd nga'yun. Ndahachi najmi
basinkona kui nii.

10 Nginkun Ntianad tijiilana nku nachan chje. Yaa
nga tijfia nkjuhun ja na'mi xi ts'inxat'aha ninku na-
jyuntee nga Kkjine chje xi s'ejfiasun nachan chjena.
11 Tijfia nga nda na'mi titjuun fas'enko jnihi chu

ante xi 'yun nkjuhun ninku najyuntee nga tsja
chjetuxin'endyjat'aharangatitsuhun xuta, tunga
najmimaha tjintu xuta s'eti yjonintehe chu. Natsin
nis'eti. 12Kuinga un kikiehe ra Jesu natsin nantio,
tu xi jnihj kits'in jekoho xuta. 13 Kui nga tjihinsehe
rad Jesu natsihin nantio ko kasakund kjuasuba xi
ta kisakuhu. 14 At'aha najmi tjinna ei nku nanki xi
tijfia sin. NanKki xi s'ejfia ni askahan tjenkia.

15 Kui nga tehente n'etsjoho rad Jesucristo, a
jahd Ntiand tin'etsjohoo nga b'a tin'eé. Kui xi
chjend. Katitju tsu'bad nga Jesu xi Ntihi Ntiana.
16 Ko najmi tu n'echayo nga n'oo ni xi nda ko nga
b'i ngjan tisinkoo xinkiu, at'aha ta sasihin Ntiana
chje xu'bi.

17 Tinu'ya'éhoon ja k'akunuu ko chankjun,
at'aha kui xi basehe nga n'oo ni xi tjithin nga n'go,
ko tjihin nga ts'iinkjas'ehen kuenta Ntiand. B'a n'oo
tu xi tsjo k'iéhe ra nga ts'ithin xdha ko najmi ai
kamaha xdo, at'aha ta ngandanuu tsa najmi ai
kamaha xaha.

18 Nk'ie nga chubakoo Ntiana, chubantjaini.
Ndaha tjiya kjuankjintak'unni nga tin'ei Xani ko
mjeni nga tu nku ndaha n'ei.

19 Chubantjainu nginkun Ntiand nku kjuanda,
tu xi tsjante xatihina Ntiana nga kfinsenuu.

Nda xi kits'innda xujuin b'i ts'in tits'inkjet'a

20 Ntiand xi tsjdnd kjuajyu, kui xi kits'inkj'aiya
ngaha ra ngabayoo Nda Ntiana Jesucristo. Kui xi
Nda bastu chankaha chutsanko, at'aha jni xi ts'e
y'éndakoho Ntiand ni xi najmi maha fe. 21 Ntiana
katsjanuu ngayjee ni xi nda xi machjénnuu, tu
xi kama n'etjusuhunnu ni xi mjehe. Jesucristo

kats'inchjén nga katuma ajinnd ni xi sasihin.
N'ekié yjond nga tjihin kjuachanka Jesucristo san-
taha tu nkjéhé ni. B'a katuma.

22Jun ja nts'e, tibankinuu nga nda n'ekjohoon én
Xitib'et'dnuu ei nga titsjaniyanuu, at'aha najmi 'yun
tse ni xi kuakiet'a.

23 Mjena nga choo nga ja tsitju'a nubay6o nda
nts'eé Timoteo. Tsa kj'uaise xatina, kfinka ko kui
nk'ie nga kfinsenuu.

24 Tifaniflaha ngayjee ja k'akunuu ko ngayjee xi
kikj'ats'ehe Ntiana. Xuta ante Italia ta tifanifianuu.

25 Ngatentoo kas'enuu kjuandaha Ntiana.

